
It mystearje fan de sweltsjes

Theunis Piersma - Sweltsjes fan
Gaast.

Utjouwerij Bornmeer, De Gordyk, 134
siden, 15 euro.

y hat syn boek opdroegen
oan Ruurdtsje de Boer fan

de alde slachterij fan Gaast.
In frou dy’t each hat foar swel-
tsjes, in frou ek dy’t krekt as hy
sels jierliks byhaldt wannear’t de
husswellen weromkomme nei it
briedplak. De Boer wie in boarne
fan ynspiraasje foar Theunis
Piersma by it skriuwen fan ‘Swel-
tsjes fan Gaast’. Hja frege him
wer't dy fagels winterdeis bliuwe.
In nijsgjirrige fraach, ek foar in
heechlearaar yn de trekfugeleko-
logy. Hy hat opskreaun wat er der
de léste jierren fan te witten
kaam, mei as wichtige konkluizje
dat der noch in hiel soad Gnbe-
kend is. Sels foar in wittenskipper
bliuwt it in mystearje.
Mei mystearjes pakt Piersma
wakker om. Want, skriuwt er,
somtiden bekript jin de fraach of
wy mystearjes net gewoan my-
stearjes litte moatte. Hij freget
him 6f oft it nut fan begripen net
wat oerskat wurdt. En oft mei
mear kennis it moaie der net 6f
giet.
Dat is fansels raar praat foar in
wittenskiplik indersiker. Hy
komt der dan ek gau op werom,
mei in filosofyske ferklearring dat
kennis is as in ivich groeiende
ballon. Wat grutter oft dy wurdt,
wat grutter ek de mysterieuze
wrald dér’t dy ballon oan rekket.
Piersma kin skriuwe op in foar
wittenskippers utsanderlik ta-
gonklike wize. Hy makket oer de
sweltsjes in ferhaal dat foar elts-
enien te begripen is, sinder syn
fak geweld oan te dwaan.
Mar hy bliuwt in indersiker en

Theunis Piersma.

FOTO KEES VAN DE VEEN

dat slach minsken jit kennis it
leafst yn statistykjes. Sa stuitet de
lézer middenyn it ferhaal samar
op in pear grafykjes. Dat hie om
my net hoegd. It liedt of, it hellet
de gong ut it ferhaal.

Hjir en dér lit Piersma sjen dat er
in eigensinnich man is, allinnich
al troch konsekwint de namme
husswel te briken. Der bestiet in
soarchfaldich gearstalde list fan
Fryske figelnammen, dy’t it
fageltsje wytgatswel neamt. Dér
hat dizze ekolooch fan Gaast gjin
boadskip oan. En husswel stiet ek
yn it Frysk wurdboek, sa skriuwt
er.

Dy eigensinnigens, de hjir en dér

opdukende selsspot, de sekuer
beskreaune observaasjes fan de
briedende sweltsjes oan syn eigen
hs, de ald skoalle fan Gaast, en
sa no en dan licht iroanyske toan
wérmei't er bygelyks in dieren-
ambulanse delset, meitsje dat fan
dit boek net allinnich fagelleaf-
hawwers in soad wille ha sille. It
is de muoite wurdich om te lézen
hoe’t in wittenskipper yn in
doarp as Gaast syn plak fiin hat.
En ja, frou Ruurdtsje de Boer krijt
in antwurd op har fraach wér't de
sweltsjes winterdeis bliuwe. Fan-
sels ropt dat wol wer allegear nije
fragen op.

